
                                            Vergi ödəyiciləri üçün yeni nəsil rəqəmsal “Asan İmza” xidməti istifadəyə verilib

                                            İqtisadiyyat Nazirliyi yanında Dövlət Vergi Xidməti “BEST Solutions” şirkəti ilə birlikdə elektron SİM əsaslı (eSİM) yeni nəsil gücləndirilmiş mobil rəqəmsal “Asan İmza” xidmətini təqdim edib. eSİM SİM-kart vasitəsilə əldə edilən “Asan İmza”nın

                                            Vergi ödəyiciləri üçün yeni nəsil rəqəmsal “Asan İmza” xidməti istifadəyə verilib

                                        

                                        
                                            
İqtisadiyyat Nazirliyi yanında Dövlət Vergi Xidməti “BEST Solutions” şirkəti ilə birlikdə elektron SİM əsaslı (eSİM) yeni nəsil gücləndirilmiş mobil rəqəmsal “Asan İmza” xidmətini təqdim edib. eSİM SİM-kart vasitəsilə əldə edilən “Asan İmza”nın elektron formasıdır.




Müasir smartfonların dəstəklədiyi eSİM “Asan İmza” ilkin mərhələdə mobil operatorlardan birinin abunəçiləri üçün nəzərdə tutulub, sonrakı mərhələdə isə digərlərinin abunəçiləri tərəfindən də istifadəsi mümkün olacaq. Yeni nəsil eSİM “Asan İmza” həllinin bir sıra üstünlükləri mövcuddur. Bu həll, ilk növbədə, elektron sənədlərin etibarlı şifrələnməsi və deşifrə olunmasını, müasir kriptoalqoritmlər vasitəsilə təhlükəsizliyi təmin edir. Eyni zamanda,  virtual eSİM kartının tətbiqi fiziki SİM-kartın oğurlanması və ya itirilməsi riskini aradan qaldırır. Smartfonlara quraşdırılan yeni nəsil texnologiyaya əsaslanan eSIM fiziki SİM-kartı əvəz edir. eSİM həllinin üstünlüklərinə yalnız yüksək təhlükəsizlik deyil, həmçinin, ekoloji cəhətdən səmərəli, plastik kartlardan imtina konsepsiyasına uyğunluq və təkmilləşdirilmiş funksionallıq xüsusiyyətləri daxildir. eSİM istifadəçisi telefonunda bir neçə nömrəni aktiv saxlamaq imkanı əldə edir.




Xatırladaq ki, 2024-cü il yanvarın 1-dən vergi ödəyicilərinin məlumatlarının təhlükəsizliyi və mühafizəsinin təmin edilməsi məqsədilə İnternet Vergi idarəsinə (www.e-taxes.gov.az) istifadəçi kodu, parol və şifrə vasitəsilə daxil olmaq imkanı məhdudlaşdırılacaq.




“Asan İmza” “Elektron imza və elektron sənəd haqqında” Qanuna uyğun olaraq, əl imzası ilə bərabər hüquqi qüvvəyə malikdir, dövlət və özəl sektorda 2000-dən çox elektron xidmətdə fəal istifadə edilir. Bugünə qədər 3 milyondan çox “Asan İmza” sertifikatı verilib və 300 milyondan çox tranzaksiya icra edilib.




Dövlət Vergi Xidməti həm paytaxtda, həm də regionlarda fəaliyyət göstərən vergi ödəyiciləri üçün keyfiyyətli xidmətlərin göstərilməsinə, vergi ödəyicilərinin məlumatlarının təhlükəsizliyinin təmin edilməsinə və bu sahədə beynəlxalq standartlara riayət olunmasına xüsusi diqqət yetirir. İnternet Vergi İdarəsinə daxil olmağın “Asan İmza” vasitəsilə mümkün olması tələbi də vergi ödəyicilərinin məlumatlarının təhlükəsizliyinə və mühafizə tələblərinə uyğun saxlanılmasına xidmət edir.




Mənbə: https://www.economy.gov.az/az/post/1796/vergi-odeyicileri-ucun-yeni-nesil-reqemsal-asan-imza-xidmeti-istifadeye-verilib

                                            Azercell-dən yenilik: eSIM “Asan İmza” – rahat və təhlükəsiz!

                                            “Azercell” bağlantını asanlaşdırır, həyatı daha dolğun edirik” strateji məqsədini rəhbər tutaraq vətəndaşlar, sahibkarlar və dövlət qurumlarının əməkdaşları üçün eSIM “Asan İmza” xidmətini təqdim edir. Ölkədə ilk dəfə 2013-cü ildə gücləndirilmiş elektron imzanı

                                            Azercell-dən yenilik: eSIM “Asan İmza” – rahat və təhlükəsiz!

                                        

                                        
                                            
“Azercell” bağlantını asanlaşdırır, həyatı daha dolğun edirik” strateji məqsədini rəhbər tutaraq vətəndaşlar, sahibkarlar və dövlət qurumlarının əməkdaşları üçün eSIM “Asan İmza” xidmətini təqdim edir. Ölkədə ilk dəfə 2013-cü ildə gücləndirilmiş elektron imzanı təqdim edən “Azercell”, xidmətin texniki operatoru B.EST Solutions şirkəti ilə birlikdə müştərilərə daha innovativ, rahat və təhlükəsiz eSIM “Asan İmza” həllini istifadəyə verir.




Azərbaycan telekommunikasiyasında ilk dəfə tətbiq olunan eSIM “Asan İmza” yeni nəsil SIM texnologiyasını və əl imzasına bərabər tutulan “Asan İmza” mobil elektron imzanı özündə birləşdirir. eSIM “Asan İmza” istifadə etmək üçün daha fiziki SIM karta ehtiyac yoxdur.




eSIM “Asan İmza” xidmətini 3 yolla əldə etmək mümkündür:




1. https://azercellim.com/ onlayn satış platformasından;
2. istənilən “Azercell” satış ofisindən;
3. “Asan İmza” fiziki SIM nömrəsini eSIM “Asan İmza” nömrəsinə daşımaqla. Bunun üçün https://azercellim.com/ saytında istifadəçinin şəxsi imzasına alternativ olaraq SMS vasitəsilə göndərilən birdəfəlik koddan (OTP) istifadə edilir. Daşınma əməliyyatı üçün hesabda nəzərdə tutulmuş məbləğin (3.54 AZN) olması yetərlidir.




Yeni nəsil eSIM “Asan İmza” xidmətinin əsas üstünlüklərindən biri də onun daha təhlükəsiz olmasındadır. Belə ki, virtual kart oğurlana və ya itirilə bilməz.




“Asan İmza” mobil elektron imza həm dövlət, həm də özəl sektorda 2000-dən çox elektron xidmətdə istifadə olunur. eSIM “Asan İmza” xidməti haqqında ətraflı məlumat üçün: https://www.azercell.com/az/personal/plans-and-services/esim.html




Vətəndaşlar 1847 – “Asan İmza” Çağrı Mərkəzinə zəng etməklə və ya info@asanimza.az elektron poçt ünvanına məktub yazmaqla xidmətlə bağlı suallarına cavab ala bilərlər.




Mənbə: https://www.azercell.com/az/about-us/press-releases/news/esim-asan-imza-rahat-v-thleksiz.html

                                            Azərbaycan Respublikasının Prezidentinə ilk “Asan İmza” sertifikatının təqdim edilməsindən 10 əlamətdar il ötür

                                            Bu gün  3 saylı Bakı “ASAN xidmət” mərkəzində cənab Prezident İlham Əliyevə ilk “Asan İmza” sertifikatının təqdim edilməsindən 10 il ötür. Bugünkü gün “Asan İmza” – gücləndirilmiş mobil elektron imza Azərbaycanın rəqəmsallaşmasının

Bu gün  3 saylı Bakı “ASAN xidmət” mərkəzində cənab Prezident İlham Əliyevə ilk “Asan İmza” sertifikatının təqdim edilməsindən 10 il ötür. Bugünkü gün “Asan İmza” – gücləndirilmiş mobil elektron imza Azərbaycanın rəqəmsallaşmasının inkişafında, elektron xidmətlərin, müxtəlif rəqəmsal tranzaksiyaların geniş şəkildə həyata keçirilməsində və məlumatların təhlükəsizliyinin təmin edilməsində açar rol oynayır. “Asan İmza” xidmətinin milli operatoru “B.EST Solutions Azerbaijan” şirkəti tərəfindən işlənib hazırlanan və Azərbaycan Respublikası İqtisadiyyat Nazirliyi yanında Dövlət Vergi Xidməti tərəfindən təqdim olunan bu texnologiya ilk dəfə olaraq sahibkarlıq subyektləri üçün elektron vergi bəyannaməsinin təqdim edilməsinin asanlaşdırılması üçün Dövlət Vergi Xidmətinin elektron xidmətlərinə inteqrasiya edilib.




Bu günə kimi “Asan İmza” mobil elektron imza həm dövlət, həm də özəl sektorda 2000-dən çox elektron xidmətdə istifadə olunur. Belə xidmətlərə ən çox müraciət edilən elektron vergi xidmətləri, gömrük prosedurları, gömrük xidmətində malların bəyan edilməsi, maliyyə əməliyyatları, əmək müqavilələrinin qeydiyyatı, ərizələrin verilməsində istifadə olunur. güzəştli mənzillərin alınması, ipoteka kreditləşməsi, distant bank hesabının açılması, tenderlərdə iştirak üçün onlayn zəmanətin alınması, internet və mobil bankçılıq, abituriyentlərin elektron qeydiyyatı, elektron məhkəmə portalında şəxsi kabinetlərin idarə edilməsi, cərimələr barədə məlumatların əldə edilməsi, sosial sığorta və bir çox digər xidmətləri misal göstərmək olar. “Asan İmza” mobil identiteti onlayn prosesləri təkmilləşdirərək onları daha rahat, sürətli və ən əsası təhlükəsiz edib.




Tranzaksiyaların sayı və müxtəlif xidmətlərdə “Asan İmza”dan istifadə ilbəil artır və artıq 300 milyonu keçib. Bu günə kimi 3 milyondan çox “Asan İmza” sertifikatı təqdim edilib ki, bu da istifadəçinin innovativ həllə inamının bariz nümunəsidir.




“Asan İmza” mobil identiteti həm dövlət qurumlarının, həm də banklar da daxil olmaqla özəl şirkətlərin daxili rəqəmsal proseslərinə inteqrasiya olunur ki, bu da müxtəlif təşkilatlar arasında təhlükəsiz və hüquqi cəhətdən sübuta yetirilən məlumat mübadiləsinin və qarşılıqlı əlaqələrin təkmilləşdirilməsinə öz töhfəsini verir, həmçinin Azərbaycan müəssisələrinin rəqəmsal transformasiyasında mühüm rol oynayır.




“Asan İmza” texnologiyasında aparıcı prioritetlər Azərbaycan Respublikası vətəndaşlarının fərdi məlumatlarının qorunması və rəqəmsal texnologiyalar sahəsində milli təhlükəsizlikdir. Yeni kibertəhlükələri nəzərə almaq üçün kriptoqrafik alqoritmlər daim təkmilləşdirilir. Müasir biometrik həllər üzləri uğurla tanıyır, lakin canlı insanla statik foto və ya video arasındakı fərqi müəyyən etmək yüksək texnologiyalı və bahalı həll tələb edən mürəkkəb işdir. Hər bir innovativ xidməti təqdim etməzdən əvvəl “Asan İmza” infrastrukturunun kritikliyi nəzərə alınır və istənilən həllin beynəlxalq standartlara və milli qanunvericiliyə uyğunluğu, eləcə də bu həllin qeyd olunan sahədə mümkün kiberhücumlara qarşı müqaviməti hərtərəfli təhlil edilir. Həmçinin, “Asan İmza”da yeni kriptoqrafik həllərin, o cümlədən kvant-əsaslı alqoritmlərin tətbiqi üzrə tədqiqat və təcrübə aparılır.




Qeyd etmək lazımdır ki, “Asan İmza” mobil elektron imza “Elektron imza və elektron sənəd haqqında” Azərbaycan Respublikasının 9 mart 2004-cü il tarixli Qanunu və Nazirlər Kabinetinin “Azərbaycan Respublikasında elektron imza və elektron sənədlərlə bağlı bəzi normativ hüquqi aktların təsdiq edilməsi haqqında” 2006-cı il 28 yanvar tarixli 27 nömrəli qərarının tələblərinə ciddi şəkildə cavab verir və qanunvericiliyə əsasən əl imzasına bərabər tutulur, həmçinin istifadəçilərin identifikasiyası, təhlükəsizliyi, qlobal kriptoqrafiya standartlarına uyğunluq üçün bütün prosedurlara həm istifadəçilərin, həm də xidmət təminatçılarının maraqlarını təmin etmək məqsədilə ciddi şəkildə riayət edilir. “Asan İmza”nın təqdim edilməsi şəxsiyyəti təsdiq edən istənilən sənədin verilməsi kimi diqqətlə tənzimlənir.




Mobil elektron imza NIST (Milli Standartlar və Texnologiya İnstitutu, ABŞ) kimi aparıcı qlobal qurumlar tərəfindən tanınmış və OECD (İqtisadi Əməkdaşlıq və İnkişaf Təşkilatı) tərəfindən görkəmli innovativ nümunə kimi təqdim olunmuşdur. “Asan İmza” infrastrukturu – PKI (Açıq Açar İnfrastrukturu), RSA (Açıq Açar Kriptoqrafik Alqoritmi), Elliptik Kriptoqrafiya və güvənli SİM Kartlar kimi yüksək keyfiyyətli aparat, proqram təminatı və standartlara əsaslanmış, 25 ildən çox müddətdə dünya üzrə minlərlə qurğularda diqqətlə öyrənilmiş və sınaqdan keçirilmişdir.




Yubiley ili çərçivəsində Azərbaycanın rəqəmsal ictimaiyyətini sənaye innovasiyaları və yeni beynəlxalq təhlükəsizlik standartları ilə tanış etmək üçün geniş spektrli milli və beynəlxalq tədbirlərin keçirilməsi planlaşdırılır. Bu tədbirlər rəqəmsal innovasiyalar üzrə qabaqcıl qlobal praktika və təcrübələrin mübadiləsini asanlaşdıracaq, gələcəkdə rəqəmsal texnologiyaların inkişafı üçün yeni perspektivlər açaraq elektron imza, kibertəhlükəsizlik sahəsində dialoq və əməkdaşlıq üçün forumu təmin edəcəkdir.




Qeyd etmək lazımdır ki, cari il ərzində mobil elektron imzadan istifadənin sadələşdirilməsi və təkmilləşdirilməsinə yönəlmiş bir sıra innovativ xidmətlər təqdim ediləcəkdir. Hazırda texnologiyanın milli qanunvericiliyə uyğunluğu və yeni rəqəmsal həllərin lisenziyalaşdırılması prosesinin təhlili aparılır. Bu yeniliklər beynəlxalq standartlara uyğun olaraq xidmətin funksional imkanlarının genişləndirilməsinə və rahatlığının yüksəldilməsinə yönəlmişdir. “Asan İmza” xidmətinin əsas məqsədi istifadəçiləri təkcə onlayn xidmətlər üçün qabaqcıl alətlərlə təmin etmək deyil, həm də rəqəmsal tranzaksiyaların və vətəndaşların şəxsi maliyyələrinin etibarlı mühafizəsi, eləcə də artan kiberhücumlardan qorunmasıdır.

                                    B.EST Solutions şirkətinin rəhbəri “DOST 2023” Beynəlxalq Konfransında moderator olaraq çıxış edib

                                    
B.EST Solutions şirkətinin rəhbəri “DOST 2023″ Beynəlxalq Konfransında moderator olaraq çıxış edib Dayanıqlı və Operativ Sosial Təminat Agentliyi (DOST Agentliyi) “DOST 2023: çevik, innovativ və davamlı xidmətlərin göstərilməsi üçün vahid platforma” adlı

                                            B.EST Solutions şirkətinin rəhbəri “DOST 2023” Beynəlxalq Konfransında moderator olaraq çıxış edib

                                        

                                        
                                            
B.EST Solutions şirkətinin rəhbəri “DOST 2023″ Beynəlxalq Konfransında moderator olaraq çıxış edib




Dayanıqlı və Operativ Sosial Təminat Agentliyi (DOST Agentliyi) “DOST 2023: çevik, innovativ və davamlı xidmətlərin göstərilməsi üçün vahid platforma” adlı beynəlxalq konfrans keçirib. Ümummilli Lider Heydər Əliyevin 100 illiyi və Dayanıqlı və Operativ Sosial Təminat – DOST Agentliyinin yaradılmasının 5 illiyinə həsr olunan tarixi hadisə 7-8 sentyabr 2023-cü il tarixlərində Bakıda baş tutmuşdur.




Konfransda dünyanın müxtəlif ölkələrindən olan dünya şöhrətli ekspertlərdən ibarət olan qrup öz bilik və qabaqcıl təcrübələrini bölüşdü. Geniş proqrama daxil olan təqdimatlar, interaktiv panel müzakirələri və iki plenar iclas və üç paralel panel müzakirələr çərçivəsində təqdim olunan çıxışların hər biri sosial təminat və innovasiyalar üzrə geniş mövzuları əhatə edirdi.




Açılış mərasimini Azərbaycan Respublikasının Əmək və Əhalinin Sosial Müdafiəsi Naziri cənab Sahil Babayev açaraq, DOST Agentliyinin mühüm nailiyyətlərindən danışıb.




Tədbirdə çıxış edən Ülvi Mehdiyev – Azərbaycan Respublikasının Prezidenti yanında Xidmət və Sosial İnnovasiyalar üzrə Dövlət Agentliyinin sədri; Sandra Qruyçiç – Serbiya Respublikasının Ailə Rifahı və Demoqrafiya nazirinin; Hüseyn Hüseynov – Dayanıqlı İnkişaf üzrə Milli Əlaqələndirmə Şurasının katibi; Justina Jakštienė – Litvanın Sosial Müdafiə və Əmək Nazirinin müavini; Fərid Məmmədov – DOST Agentliyinin İdarə Heyətinin sədri; Christian Fillet – Brügge şəhərinin merinin müavini, Belçika; Margus Arm – Estoniyanın Səhiyyə və Rifah İnformasiya Sistemləri Mərkəzinin direktoru; Hakan Özer – İŞKUR, Məşğulluq mütəxəssisi, Türkiyə; Dmitri Karasyov – İSSA-nın Avrasiya üzrə regional koordinatoru, İsveçrə; Kiçik və Orta Biznesin İnkişafı Agentliyinin (KOBİA) sədri Orxan Məmmədov və digər mötəbər qonaqlar sosial sahədə təcrübə mübadiləsi aparıblar.




Konfransın moderatorları kimi Elşad Xanəlibəyli – DSMF-nin Beynəlxalq əlaqələr departamentinin müdiri, Fuad Allahverdiyev – AzerTelecom MMC-nin Direktorlar Şurasının sədri, Ruslan Mirzəliyev – 5 saylı Bakı DOST Mərkəzinin direktoru, Nərmin Mirzəyeva – Dövlət Əmək Müfəttişliyi Xidməti rəisinin müavini və “Asan İmza” mobil elektron imzanın texniki operatoru olan B .EST Solutions şirkətinin direktoru və təsisçisi Jana Krimpe çıxış etmişdilər.




Xanım Krimpe “Xidmətlərin vahid platforma konsepsiyasına inteqrasiyası və əlçatanlığın təmin edilməsi” adlı birinci panel müzakirəsinə moderatorluq etdi. Birinci paneldə Kənan Əkbərov – Rəqəmsal İnnovasiyalar Mərkəzinin direktoru; Sumau Ben Dau – BMT Universitetində tədqiqat koordinatoru, Portuqaliya; Thore Hansen –Bergen Universitetinin Əmək və Sosial Təminat Departamentinin Baş məsləhətçisi, Norveç və Natiq Həsənov – Kiçik və Orta Biznesin İnkişafı Agentliyinin (KOBİA) İdarə Heyəti sədrinin birinci müavini məruzə etmişdilər.




Jana Krimpe belə mühüm tədbirdə əsas rolllardan birinin ona təqdim edilməsinə görə minnətdarlığını bildirərək qeyd etmişdir: “DOST Agentliyini beş illik yubileyi münasibətilə təbrik etmək istərdim. Təcrübə mübadiləsi, yeni və ən yaxşı təcrübələri öyrənməklə mühüm mərhələləri vurğulamaq həmişə vacibdir”. Moderator vurğulamışdır ki, Agentlik insanların biznes, işlərin idarə edilməsi və bir-biri ilə əməkdaşlıq etmə üsullarını formalaşdırmaq üçün texnologiya üfüqlərini genişləndirdi. Bu perspektiv DOST agentliyinin missiyasının transformativ xarakterini önə çıxararaq, onun sosial və mədəni təsirini vurğulamış olur.




Xanım Krimpe əlavə etdi: “Təqdimatda mən əhəmiyyətli bir rəqəm gördüm – bu il 50-dən çox proaktiv xidmətin təqdim ediləcəyi elan edildi. Hesab edirəm ki, DOST əhalinin bütün ehtiyaclarını nəzərə alan sosial xidmətlərin göstərilməsinin unikal konsepsiyasını təqdim edir. Bir faktı vurğulamaq istəyirəm ki, “Asan İmza” mobil elektron imza da rəqəmsal həllərin istifadəsini asanlaşdırmaq üçün bütün seqmentlər – hökumət, biznes və əsas etibarilə Azərbaycan vətəndaşına 2000-dən çox elektron xidmətin təqdim istiqamətlənmişdir”. Sessiya boyu xanım Krimpe panel iştirakçıları üçün vahid platformanın vacibliyi ilə bağlı əsas məsələləri vurğulamışdır.




“DOST 2023” qlobal miqyasda sosial xidmətlər sahəsində ən son tendensiyaları hədəfləyərək, sosial təminatın gələcəyinin formalaşdırılmasında beynəlxalq əməkdaşlığı təşviq edir. Tədbir sosial xidmətlərin dəyişən mənzərəsində DOST-un dərin əhəmiyyəti ilə bağlı milli və qlobal səviyyədə məlumatlılığı artırmaq üçün unikal imkan yaratdı. Bundan əlavə “DOST 2023” DOST Agentliyinin cəmiyyətə əhəmiyyətli təsir göstərmiş uğurlu layihələrini və təşəbbüslərini nümayiş etdirmək üçün bir platforma rolunu oynadı.




200-dən çox insan DOST konsepsiyasının unikal tərəflərini və uğur hekayələrini ətraflı öyrənmək imkanı əldə etdi. Konfrans iştirakçıları bu modelin sosial xidmətlərin təqdim edilməsində nə dərəcədə böyük təsir göstərdiyini və bu sahədə inqilab etdiyinin canlı şahidi oldular.




Ətraflı məlumatı https://dost.gov.az/page/sep2023 saytından əldə edə bilərsiniz. 

                                        

                                        

                                    

                                

                            

                            
	
                                                                                                
                                                                                            
                                    21.07.2023
                                    
                                    Azərbaycan Elm Fondunun 10-cu “Mobillik qrantı”nın nəticələri elan olunub

                                    
Azərbaycan Elm Fondunun xaricdə elmi tədbirlərdə və qısamüddətli təcrübəkeçmədə iştirakı əhatə edən və 2023-cü ildə elan edilmiş 10-cu “Mobillik qrantı” müsabiqəsinin nəticələri elan olunub.10-cu “Mobillik qrantı” müsabiqəsinə layihələr alimlər tərəfindən onlayn şəkildə

                                            Azərbaycan Elm Fondunun 10-cu “Mobillik qrantı”nın nəticələri elan olunub

                                        

                                        
                                            
Azərbaycan Elm Fondunun xaricdə elmi tədbirlərdə və qısamüddətli təcrübəkeçmədə iştirakı əhatə edən və 2023-cü ildə elan edilmiş 10-cu “Mobillik qrantı” müsabiqəsinin nəticələri elan olunub.
10-cu “Mobillik qrantı” müsabiqəsinə layihələr alimlər tərəfindən onlayn şəkildə “Asan İmza”nın inteqrasiya edildiyi “e- Qrant” – “Qrant layihələrinin elektron idarəolunması sistemi” vasitəsilə təqdim olunub.
Nəticələr Fondun Müşahidə Şurası tərəfindən təsdiq edildikdən sonra 10-cu “Mobillik qrantı” müsabiqəsi üzrə ümumi maliyyələşdirilmə həcmi 108 min manat olan 10 qalib layihə müəyyənləşdirilib.
Bu müsabiqədə qalib olan layihələr xaricdə qısamüddətli elmi təcrübəkeçmə ilə bağlıdır. Qaliblərdən 5-i qadındır.
Qaliblər AMEA-nın Arxeologiya, Etnoqrafiya və Antropologiya İnstitutu, Elm və Təhsil Nazirliyin Neft-Kimya Prosesləri İnstitutu, Radiasiya Problemləri İnstitutunu, Bakı Dövlət Universiteti, Azərbaycan Dövlət Neft və Sənaye Universitetini təmsil edirlər. Onlar Türkiyə, Almaniya və Fransada qısamüddətli təcrübəkeçmədə iştirak edəcəklər.




“Mobillik qrantı” üzrə müsabiqələrin keçirilməsində məqsəd Azərbaycanda elmin inkişafını dəstəkləmək, alimlərin xaricdə təcrübə keçməsini və tədbirlərdə iştirakını stimullaşdırmaq, beynəlxalq elmi əlaqələr qurulmasına şərait yaratmaq və ölkənin elmi kadr potensialını daha da gücləndirməkdir.

                                        

                                        

                                    

                                

                            

                            
	
                                                                                                
                                                                                            
                                    03.07.2023
                                    
                                    Vergiödəyiciləri yalnız gücləndirilmiş elektron imza vasitəsilə şəxsi elektron kabinetlərinə daxil ola biləcəklər

                                    
Gələn il yanvarın 1-dən etibarən vergiödəyiciləri yalnız gücləndirilmiş elektron imza vasitəsilə şəxsi elektron kabinetlərinə daxil ola biləcəklər.Həmin tarixdən etibarən vergiödəyicilərinin vergi orqanı tərəfindən verilmiş kod-paroldan istifadə etməklə elektron kabinetə daxil olmaq imkanları

Gələn il yanvarın 1-dən etibarən vergiödəyiciləri yalnız gücləndirilmiş elektron imza vasitəsilə şəxsi elektron kabinetlərinə daxil ola biləcəklər.Həmin tarixdən etibarən vergiödəyicilərinin vergi orqanı tərəfindən verilmiş kod-paroldan istifadə etməklə elektron kabinetə daxil olmaq imkanları məhdudlaşdırılacaq. Vergiödəyiciləri yalnız gücləndirilmiş elektron imza vasitələrindən istifadə etməklə bu imkandan yararlana biləcəklər. Gücləndirilmiş elektron imza vergiödəyiciləri üçün daha geniş imkanlar yaradır. Belə ki, elektron imza vasitəsilə vergi bəyannamələrinin elektron qaydada təqdim edilməsi, fiziki şəxslərlə bağlanmış əmək müqavilələrinin hüquqi qüvvəyə minməsi üçün “Əmək müqaviləsi bildirişi”nin elektron qeydiyyata alınması, mal, iş və xidmətlərlə bağlı elektron qaimə-faktura göndərmək və bu kimi sayı daim artan digər elektron xidmətlərin icrası mümkündür. Gücləndirilmiş elektron imzası olan vergiödəyiciləri istər mobil telefon, istər kompüter və digər mobil qurğular vasitəsilə bütün elektron xidmətlərdən maneəsiz və təhlükəsiz istifadə edə bilirlər.




Qeyd olunub ki, elektron kabinetinə daxil olmaq, “Əmək müqaviləsi bildirişi”ni elektron qeydiyyata almaq, vergiödəyicisi kimi uçotda olan şəxslərə mal, iş və xidmətlərlə bağlı elektron qaimə-faktura göndərmək və digər elektron xidmətlərdən faydalanmaq üçün “Asan İmza” – gücləndirilmiş elektron imzanın əldə edilməsi zəruridir.

                                        

                                        

                                    

                                

                            

                            
	
                                                                                                
                                                                                            
                                    13.06.2023
                                    
                                     Fəaliyyətini dayandırmış hüquqi şəxs fəaliyyətini aktivləşdirmək üçün nə etməlidir?

                                    
Fəaliyyətini 5 il müddətinə dayandırmış hüquqi şəxs fəaliyyətini həmin müddət ərzində yenidən bərpa edə bilərmi? Fəaliyyətini dayandırmış hüquqi şəxsin fəaliyyətini aktivləşdirməsi üçün hər hansı məhdudiyyət nəzərdə tutulmamışdır. Bunun üçün müvafiq qaydada tərtib

Fəaliyyətini 5 il müddətinə dayandırmış hüquqi şəxs fəaliyyətini həmin müddət ərzində yenidən bərpa edə bilərmi?




Fəaliyyətini dayandırmış hüquqi şəxsin fəaliyyətini aktivləşdirməsi üçün hər hansı məhdudiyyət nəzərdə tutulmamışdır. Bunun üçün müvafiq qaydada tərtib olunmuş “Vergiödəyicisinin, onun filialının, nümayəndəliyinin və ya digər təsərrüfat subyektinin (obyektinin) fəaliyyətinin və digər vergi tutulan əməliyyatlarının bərpası haqqında Arayış” vergi orqanına təqdim edilməlidir. Gücləndirilmiş elektron imzanız (o cümlədən Asan İmza) və ya istifadəçi kodu, parol və şifrəniz olduqda İnternet Vergi İdarəsi portalı üzərindən qeyd olunan əməliyyatı elektron qaydada yerinə yetirə bilərsiniz. Bu barədə ətraflı məlumatı səhifəmizin “Elektron xidmətlər” bölməsindəki “Hüquqi şəxsin fəaliyyətinin onlayn bərpası” elektron xidməti üzrə inzibati reqlament vasitəsilə və ya “Vergiödəyicilərinə göstərilən xidmətlərin vahid standartları” alt bölməsindən əldə edə bilərsiniz.




Vergiödəyicilərinin vergi orqanı tərəfindən verilən kod-paroldan istifadə etməklə elektron kabinetə daxil olmaq imkanı 2024-cü il yanvarın 1-dək qüvvədədir.

                                        

                                        

                                    

                                

                            

                            
	
                                                                                                
                                                                                            
                                    21.05.2023
                                    
                                    Azərbaycanda şirkət sahibi olmaq üçün nə etmək lazımdır?

                                    
Öz işini qurmaq arzusu, istəyi çoxumuzda var. “Bircə şirkəti rəsmiləşdirib işə başlamaq qalır” deyənlər də az deyil. Bəs rəsmi bir şirkətə sahib olmaq üçün hansı prosesi keçməliyik? “Kaspi” qəzeti mövzu ilə bağlı məqalə

Öz işini qurmaq arzusu, istəyi çoxumuzda var. “Bircə şirkəti rəsmiləşdirib işə başlamaq qalır” deyənlər də az deyil.




Bəs rəsmi bir şirkətə sahib olmaq üçün hansı prosesi keçməliyik?




“Kaspi” qəzeti mövzu ilə bağlı məqalə dərc edib.




Biznes konsultant Vüsal Səlimov deyir ki, hər hansı rüsum ödəmədən 3 gün ərzində onlayn şəkildə şirkətimizi rəsmiləşdirə bilərik. Bunun üçün ilk olaraq Dövlət Vergi Xidmətinin nəzdində olan qurumlarda onlayn şəkildə qeydiyyatdan keçməliyik:




“Qeydiyyat zamanı sahibkar “ASAN İmza” almalı, yaratmaq istədiyi şirkətin adı, nizamnamə kapitalı, hüquqi ünvanı, direktor, sahibkar, yaxud sahibkarlar və s. bu kimi məlumatları əlavə etməlidir. O qədər də çox informasiya istənilmir. Vergi orqanı 3 gün ərzində müraciətinizə baxır. Daxil etdiyiniz məlumatda hər hansı uyğunsuzluq yoxdursa, bu müddətdə şirkətinizin qeydiyyatdan keçməsi ilə bağlı sizə bildiriş gəlir. Hər hansı uyğunsuzluq varsa, imtina verirlər, səbəbini də sizə bildirirlər. Onları aradan qaldırırsınız, qeydiyyata alırlar. Uyğunsuzluq nə ilə bağlı ola bilər? Məsələn, şirkətinizə vermək istədiyiniz ad əvvəlcə başqa şəxslər tərəfindən istifadə olunubsa, imtina olunur. Yaxud hüquqi ünvan müəyyən edilmədikdə imtina verilir”.




Şirkətinizin qeydiyyatdan keçməsi ilə bağlı sizə bildiriş gəldisə, Vergi Ödəyicilərinin İdentifikasiya Nömrəsi (VÖEN), reyestrdən çıxarış, Nizamnamə sənədləri onlayn formada sizin artıq Dövlət Vergi Xidmətinin elektron sistemindəki şəxsi kabinetinizə gəlir.




Növbəti görüləcək iş isə möhür əldə etməkdir. V.Səlimov bunun da asan proses olduğunu deyir:




“Bütün şirkətlərin möhürü olmalıdır, bu, dövlətin tələbidir. VÖEN-i olan fiziki şəxslər üçün möhür tələb olunmur, amma ala bilərlər. Bundan sonra direktor, yaxud fərdi sahibkar (Fərdi sahibkar VÖEN-i olan fiziki şəxsdir) mətbəə xidməti göstərən şirkətlərə öz hüquqi sənədlərini təqdim etməklə hətta bir gündən də az müddətdə möhür əldə edir”.




Daha sonra isə bank hesabı açmaq mərhələsi gəlir. Biznes konsultant bəzi banklarda onlayn hesab aça bilməyin mümkünlüyünü bildirdi:




“Şəxsi kabinetiniz vasitəsilə bank hesabı açmaq üçün Dövlət vergi Xidmətinə ərizə göndərirsiniz. Hansı bankda hesab açmaq istədiyinizi qeyd edirsiniz. 1-2 gün ərzində Dövlət Vergi Xidməti “Şəhadətnamə Dublikatı”nı qeyd etdiyiniz banka göndərir. Bundan sonra banka yaxınlaşıb hesab açırsınız. Hazırda bəzi banklar onlayn formada da bank hesabı açılması xidməti göstərirlər”.




Biznes konsultantın sözlərinə görə, paralel şəkildə icarə müqaviləsini də hazırlamaq olar:




“Təsdiq forması – hər iki tərəfin – icarə verən və icarəyə götürənin imzası, möhürü – hazır olduqdan sonra obyekti, öz biznes subyektinizi adınıza qeydiyyatdan keçirirsiniz, obyektə kod alırsınız”.




Bu prosesləri uğurla tamamladınızsa, şirkət olaraq rəsmi fəaliyyətə başlaya bilirsiniz. V.Səlimov deyir ki, qeydiyyat məsələləri kifayət qədər asandır və getdikcə daha da asanlaşır:




“Şirkətin istiqamətindən asılı olaraq lisenziya lazımdırsa, onun da əldə edilməsi prosedurları ildən-ilə sadələşdirilir”.




Şirkətlər böyüdükcə mikro biznesdən iri bizneslərə çevrilə bilirlər. Sahibkarlıq subyektləri ölçüsünə görə, kateqoriyalara bölünür. Əgər illik dövriyyə 200 min manatadəkdirsə, mikro sahibkar hesab edilirsiniz. 200 min manatdan 3 milyon manat arasındadırsa, kiçik sahibkarsınız. 3-30 milyon arası dövriyyə isə sizi orta sahibkar edir. 30 milyondan yuxarı olduqda isə artıq iri sahibkar sayılırsınız.




Mikro, kiçik və orta biznesləri götürsək, onlara dövlət tərəfindən təqdim edilən hər hansı güzəşt və imkanlar varmı?

Daha sonra isə bank hesabı açmaq mərhələsi gəlir. Biznes konsultant bəzi banklarda onlayn hesab aça bilməyin mümkünlüyünü bildirdi:

Biznes konsultantın sözlərinə görə, paralel şəkildə icarə müqaviləsini də hazırlamaq olar:




“Təsdiq forması – hər iki tərəfin – icarə verən və icarəyə götürənin imzası, möhürü – hazır olduqdan sonra obyekti, öz biznes subyektinizi adınıza qeydiyyatdan keçirirsiniz, obyektə kod alırsınız”.




Bu prosesləri uğurla tamamladınızsa, şirkət olaraq rəsmi fəaliyyətə başlaya bilirsiniz. V.Səlimov deyir ki, qeydiyyat məsələləri kifayət qədər asandır və getdikcə daha da asanlaşır:




“Şirkətin istiqamətindən asılı olaraq lisenziya lazımdırsa, onun da əldə edilməsi prosedurları ildən-ilə sadələşdirilir”.

Mikro, kiçik və orta biznesləri götürsək, onlara dövlət tərəfindən təqdim edilən hər hansı güzəşt və imkanlar varmı?

V.Səlimov deyir ki, kiçik şirkətlər dövlətin müəyyən imkanlarından yararlana bilərlər:




“Hələ Dövlət Vergi Xidmətində şirkətin ilkin qeydiyyatı zamanı sizə hansı vergi ödəyici olmaq istədiyiniz barədə sual verilir. “Sadələşdirilmiş vergi”, “gəlir, yaxud mənfəət vergisi” (VÖEN-i olan fiziki şəxslərdə bu vergi “gəlir vergisi”, hüquqi şəxslərdə “mənfəət vergisi” adlanır), əlavə dəyər vergisi (ƏDV) var. İstədiyiniz vergi növünü seçirsiniz. Biznesə yeni başladığınız üçün sadələşdirilmiş, yaxud mənfəət (yaxud gəlir) vergisini məsləhət görərdim. Ardıcıl 12 aylıq dövriyyəsi 200 min manatadək olan şirkətlər sadələşdirilmiş vergi ödəyicisi olaraq qala bilirlər. Sadələşdirilmiş vergi növünü seçmisinizsə, bu halda dövlətin təqdim etdiyi vergi güzəştindən istifadə edə bilirsiniz. O şirkətlər həmin dövr ərzində olan dövriyyələrinin 2 faizini ödəməklə vergi öhdəliklərini icra edirlər. Gəlir və ya mənfəət vergisini seçdikdə mikro sahibkarsınızsa, yeni yaradılmış şirkətsinizsə, cari maliyyə ilində (ardıcıl 12 ay yox) dövriyyəniz 200 min manatdan azdırsa, Vergi Məcəlləsinə görə nəzərdə tutulmuş 20 faizlik mənfəət vergisinin 75 faizindən azad olunmaq hüquqları əldə edirsiniz”.




Bizneslər başqa hansı imkanlardan yararlana bilərlər? V.Səlimov deyir ki, bu, kiçik və orta bizneslərə görə dəyişir:




“Kiçik bizneslərin müəyyən qədər fəaliyyət dövrü varsa, bir tarixçəsi formalaşıbsa, dövriyyəsi kiçik olsa belə, banklardan kredit əldə edə bilirlər. Kreditləşmədə kiçik bizneslər üçün banklar tərəfindən xüsusi güzəştlər nəzərdə tutulmur. Mikro bizneslərin kredit götürmək imkanı kiçik bizneslərlə müqayisədə daha azdır. Orta bizneslər üçün bankların kredit, güzəşt imkanları kiçik bizneslərlə müqayisədə daha çoxdur. Çünki şirkət böyükdür və daha etibarlı təəssüratı yaradır. Dövlət tərəfindən müəyyən strukturlar yaradılıb ki, onlar daha çox mikro, kiçik və orta bizneslərin kredit almasına, onların inkişafına dəstək üçün işlər görürlər. Onlardan biri Kiçik və Orta Biznesin İnkişafı Agentliyi və onun nəzdində olan bir çox strukturlardır”.




[image: ]



Hazır şirkətlər də satılır. Bu prosesləri keçək, yoxsa hazır alaq? V.Səlimov bunun bizneslərə görə dəyişdiyini dedi:




“Elə biznes növləri var ki, orada hazır biznesi almaq daha yaxşıdır, nəinki özün qurmaq. Məsələn, hansısa dövlət tenderinə girəcək şirkət istəyirsinizsə, almaq daha yaxşıdır. Çünki tenderlərdə tələb olur ki, şirkətin bazarda həmin istiqamət üzrə müəyyən qədər fəaliyyəti olsun. Bu halda siz yeni şirkət qeydiyyatdan keçirməklə tenderi uda bilməzsiniz. Ona görə də bu halda hazır biznes almaq daha məsləhətdir. Nəzərə almaq lazımdır ki, hazır bizneslərin qiyməti baha olur”.




V.Səlimov biznesə başlamaq istəyənlərə bir neçə tövsiyə də verdi:




“Sənədləşmədən öncə bir biznes planınız olsun. Başlayacağınız biznes haqqında tam dolğun məlumata sahib olun. Çünki kənardan görünən biznes prosesləri, onların idarəetməsi ilə biznesin içində olduqda gördükləriniz kifayət qədər fərqli olur. Pul qazanmaqdan danışırıqsa, sadə, daha rahat biznes sahəsi yoxdur. Hər bir biznes sahəsinin özünəməxsus çətinlikləri var”.

                                        

                                        

                                    

                                

                            

                            
	
                                                                                                
                                                                                            
                                    18.05.2023
                                    
                                    Naxçıvan “ASAN xidmət” mərkəzinin açılışı olub

                                    
Naxçıvan regional “ASAN xidmət” mərkəzinin açılış mərasimi olub. Açılış mərasimində Naxçıvan Muxtar Respublikasında Azərbaycan Prezidentinin səlahiyyətli nümayəndəsi Fuad Nəcəfli və Azərbaycan Prezidenti yanında Vətəndaşlara Xidmət və Sosial İnnovasiyalar üzrə Dövlət Agentliyinin sədri


                                                                            Ətraflı

                                    
                                                                                                                                                                

                                


                                                        
                                
                                    
                                        
                                            Naxçıvan “ASAN xidmət” mərkəzinin açılışı olub

Naxçıvan regional “ASAN xidmət” mərkəzinin açılış mərasimi olub.




Açılış mərasimində Naxçıvan Muxtar Respublikasında Azərbaycan Prezidentinin səlahiyyətli nümayəndəsi Fuad Nəcəfli və Azərbaycan Prezidenti yanında Vətəndaşlara Xidmət və Sosial İnnovasiyalar üzrə Dövlət Agentliyinin sədri Ülvi Mehdiyev iştirak ediblər.




Öncə xalqımızın Ümummilli Lideri Heydər Əliyevin Naxçıvan şəhərinin mərkəzində ucaldılan abidəsi ziyarət edilib, önünə gül dəstəsi qoyulub.




Tədbirdə məlumat verilib ki, Azərbaycanın Prezidenti yanında Vətəndaşlara Xidmət və Sosial İnnovasiyalar üzrə Dövlət Agentliyi və onun tabeliyində olan “ASAN xidmət” mərkəzləri Azərbaycan Prezidentinin 2012-ci il 13 iyul tarixli 685 nömrəli Fərmanı ilə yaradılıb.




Naxçıvan “ASAN xidmət” mərkəzi isə ümumilikdə, respublika üzrə 26-cı mərkəzdir.




Mərkəzin tikintisinə 2020-ci ildə başlanılıb. 2023-cü ilin may ayında tikintisi başa çatdırılıb.




“ASAN xidmət” mərkəzində videomüşahidə, görüntüləmə və videonövbə sistemləri, 2 ədəd lift, yanğınsöndürmə sistemi, mərkəzləşdirilmiş havalandırma, istilik sistemi, generator və UPS quraşdırılıb.




“ASAN xidmət” mərkəzi Naxçıvan şəhəri Seyid Cəfər Pişəvəri 7 ünvanında inşa edilib. Ümumilikdə, Naxçıvan Muxtar Respublikasında qeydiyyatda olan 465 min vətəndaşın əhatəsində olan mərkəz ərazi məhdudiyyəti olmadan fəaliyyət göstərəcəkdir.




Mərkəzdə müxtəlif dövlət orqanları, həmçinin özəl şirkət və müəssisələr tərəfindən ümumilikdə 360-dan çox xidmət həyata keçiriləcək.
Bu xidmətlərə “Asan İmza” mobil elektron imza sertifikatlarının təqdim edilməsi xidməti də daxildir.




Əməkdaşların ümumi sayı 228, könüllülərin sayı 45 nəfər nəzərdə tutulur.




Mərkəzin daxilində vətəndaşların istirahəti üçün “ASAN kafe” nəzərdə tutulub.




“ASAN xidmət” mərkəzinin ərazisində 50 avtomobil üçün parklama yeri yaradılıb




Ətraflı: https://fed.az/az/dovlet/naxcivanda-asan-xidmet-merkezi-acildi-164510

                                        

                                        

                                    

                                

                            

                            
	
                                                                                                
                                                                                            
                                    16.05.2023
                                    
                                    Azərbaycanda 4 ayda 120 mindən çox “ASAN İmza” sertifikatı verilib

                                    
Bu ilin yanvar-aprel aylarında Azərbaycanda 79 449 müraciət üzrə 120 161 “ASAN İmza” sertifikatı verilib. “Report” bu barədə İqtisadiyyat Nazirliyi yanında Dövlət Vergi Xidmətinə istinadən xəbər verir. Məlumata görə, 5 minə yaxın vergi

                                            Azərbaycanda 4 ayda 120 mindən çox “ASAN İmza” sertifikatı verilib

Bu ilin yanvar-aprel aylarında Azərbaycanda 79 449 müraciət üzrə 120 161 “ASAN İmza” sertifikatı verilib.




“Report” bu barədə İqtisadiyyat Nazirliyi yanında Dövlət Vergi Xidmətinə istinadən xəbər verir.




Məlumata görə, 5 minə yaxın vergi ödəyicisinin mövcud sertifikatının yenilənməsi qüvvədə olan “ASAN İmza”, onlara yeni sertifikatların verilməsi isə elektron xidmətlər vasitəsilə həyata keçirilib.




Ətraflı: https://report.az/biznes-xeberleri/azerbaycanda-4-ayda-120-minden-cox-asan-imza-sertifikati-verilib/

			“Asan İmza”  Sizə, veb səhifəmizdə ən yaxşı təcrübəni təqdim etməyimiz üçün cookie fayllardan istifadə edir. Məxfilik siyasətimizlə tanış olduğunuzu və şərtlərlə razılaşdığınızı təsdiq etməyinizi xahiş edirik.
TəsdiqləƏtraflı
				

				
				

			

	